
 
 

Svim našim članicama, 
partnerima, saradnicima i 
prijateljima želimo sretnu i 

uspješnu 2013. godinu! 
 

To all our members, 
partners, colleagues and 
friends we wish a happy 

and prosperous New Year! 

Bilten Saveza općina i gradova 
Federacije Bosne i Hercegovine 

GODINA: IX 

BROJ: 149 

DATUM: 21.12.2012. GODINE 

U Sarajevu, dana 04.12.2012. godine 
održana je Dvadeseta sjednica 
Predsjedništva Skupštine Saveza 
općina i gradova Federacije Bosne i 
Hercegovine. 
Sjednici su prisustvovali sljedeći članovi 
Predsjedništva: Husejin Smajlović - 
načelnik Općine Zenica, Advan Akeljić 
- načelnik Općine Vitez, Hajrudin 
Hadžidedić - načelnik Općine Odžak, 
Salem Dedić - načelnik Općine 
Jablanica, Muhamed Ramović - 
načelnik Općine Goražde, Rasim 

Omerović - načelnik Općine Kalesija, Luka Čelan - načelnik Općine Livno, Senaid Memić - 
načelnik Općine Ilidža, Suad Omerašević - načelnik Općine Zavidovići, Miroslav Živanović - 
zamjenik gradonačelnika Grada Sarajeva. Pored članova Predsjedništva, sjednici su prisustvovali 
i: Ivo Jerkić - načelnik Općine Čitluk, Vesna Travljanin - direktor Saveza, Michael Palmbach - 
tim lider projekta „Jačanje kapaciteta saveza općina i gradova u Bosni i Hercegovini“ – CDMA, 
Bojana Sekulić - projekt menadžer projekta „Jačanje kapaciteta saveza općina i gradova u Bosni 
i Hercegovini“ – CDMA i uposlenici stručne službe Saveza. 
Predsjedništvo je razmatralo i jednoglasno usvojilo Prijedlog zakona koji bi se trebali uvrstiti u 
Program rada Predstavničkog doma Parlamenta Federacije BiH za 2013. godinu. Prijedlog 
zakona je uradio Savez, na temelju Strategije lobiranja Saveza i Plana rada Saveza za period 
2011.-2012. godina, a na osnovu zahtjeva Komisije za lokalnu samoupravu Predstavničkog doma 
Parlamenta Federacije Bosne i Hercegovine. Prijedlozi su dostavljeni Komisiji za lokalnu 
samoupravu PDPFBiH, a dalje će biti dostavljeni Radnoj grupi koja je zadužena za kreiranje 
prijedloga Programa rada Predstavničkog doma Parlamenta Federacije BiH za 2013. godinu. 
Predsjedništvu je prezentiran Izvještaj sa 5. i 6. sastanka Radne grupe za analizu i pripremu 
rješenja u oblasti pripadnosti javnih prihoda u Federaciji BiH i izradu prijedloga novog 
Zakona o pripadnosti javnih prihoda u Federaciji BiH. Radna grupa je imala šest sastanaka, a 
Savez su u Radnoj grupi predstavljali Hakija Osmić i Emir Dedović. Urađenim izmjenama zakona 
predviđeno je povećanje prihoda od poreza na dohodak za jedinice lokalne samouprave, te da 
će Grad Sarajevo i općine Kantona Sarajevo sredstva dobivati direktno sa Jedinstvenog računa. 
Predsjedništvo je usvojilo pomenuti Izvještaj uz zaključak da se odrede predstavnici Saveza koji će 
zastupati Savez u razgovorima sa Federalnim ministarstvom finansija, sa zahtjevom da jedinice 
lokalne samouprave moraju dobiti procenat od 8,42 sa Jedinstvenog računa prije otplate 
vanjskog duga, a ne da općine i gradovi učestvuju u otplati vanjskog duga kantona i Federacije, 
sa posebnim težištem na otplatu duga po osnovu stand by aranžana sa Međunarodnim 
monetarnim fondom. 

Predsjedništvu je predstavljen rad 8. i 9. sjednice Komisije za imovinska pitanja, prostorno 
uređenje, stambeno-komunalne djelatnosti i zaštitu životnog okoliš, 13. sjednice Komisije za 
ekonomski razvoj općina i gradova i finansije, te 7. sjednice Komisije za razvoj i unapređenje 
lokalne samouprave na kojima je razmatrana aktivnost Saveza po više prijedloga zakona. 
Predsjedništvo je jednoglasno podržalo ponuđene zaključke komisija. 
Članovi Predsjedništva su informisani i o nizu aktivnosti koje realizira Savez, kao što su radionice 
na temu „Proces uvođenja trezorskog/rizničnog poslovanja u jedinicama lokalne samouprave u 
FBiH – razmjena iskustava“, projekat „Načelnici za razvoj“, projekat „Jačanje kapaciteta saveza 
općina i gradova u Bosni i Hercegovini“ (CDMA) – usvojen prijedloga Strategije razvoja usluga 
Saveza općina i gradova FBiH. 
Što se tiče imenovanje predstavnika Saveza u Koordinaciono tijelo za obuku i Radnu grupu za 
izradu prijedloga pravnog i finansijskog/financijskog okvira za implementaciju strategije obuke 
za jedinica lokalne samouprave u FBiH, te Kongres lokalnih i regionalnih vlasti Vijeća Evrope i u 
Radnu grupu za izradu izmjena i dopuna Zakona o principima lokalne samouprave u Federaciji 
Bosne i Hercegovine, zaključeno je da Komisija za izbor i imenovanja pripremi prijedloge 
kandidata, a da Predsjedništvo imenuje kandidate na slijedećoj sjednici Predsjedništva. 
U vezi sa Zakonom o zaštiti i dobrobiti životinja, s obzirom na njegovu neprovodivost zaključeno 
je da od nadležnih organa Savez zatraži informaciju o realizaciji zaključaka upućenih od strane 
Saveza 23. aprila/travnja 2012. godine. 
S obzirom da je Zakon o zaposlenicima u organima jedinica lokalne samouprave upućen u 
parlamentarnu proceduru, zaključeno je da Ivo Jerkić, Husejin Smajlović, Predrag Šupljeglav i 
Selver Keleštura brane rješenja iz ovog Zakona na sjednici Parlamenta Federacije BiH. 
Na kraju sjednice, Predsjedništvo Saveza je usvojilo Odluku o sazivanju Izborne Skupštine Saveza 
za 06. februar/veljače 2013. godine u Fojnici. 

ODRŽANA SJEDNICA KOMISIJE ZA IZBOR I IMENOVANJA SKUPŠTINE SAVEZA 
OPĆINA I GRADOVA FBIH 

U Sarajevu, u prostorijama Saveza općina i gradova FBiH, 19. decembra/prosinca održana je 
sjednica Komisije za izbor i imenovanja Skupštine Saveza općina i gradova Federacije Bosne 
i Hercegovine. 
Na sjednici su razmatrane sljedeća pitanja: Pijedlog delegata za Kongres lokalnih i regionalnih 
vlasti Vijeća Evrope, Izbor člana Radne grupe za izmjene i dopune Zakona o principima lokalne 
samouprave, Imenovanje predstavnika Saveza u Koordinaciono tijelo za obuku zaposlenika u 
jedinicama lokalne samouprave u FBiH i Imenovanje predstavnika u Radnu grupu za izradu 
prijedloga pravnog i finansijskog/financijskog okvira za implementaciju strategije obuke za 
jedinica lokalne samouprave u FBiH. 
Federalno ministarstvo pravde Savezu općna i gradova FBiH dostavilo zahtjev za dostavu imena 
članova delegacije iz Federacije Bosne i Hercegovine za Dom lokalnih vlasti Vijeća Evrope (jedan 
član i dva zamjenika). Savez općina i gradova dostavio je svim svojim članicama dopis u kome se 
tražilo predlaganje kandidata za ove pozicije. Prijedloge su poslale općine: Doboj Jug, Čapljina, 
Novi Grad Sarajevo i Visoko. Raspravljajući o pristiglim prijedlozima, članovi Komisije su 
jednoglasno zaključili da se Predsjedništvu Saveza predloži da se u delegaciju Doma lokalnih 
vlasti Vijeća Evrope imenuju: Semir Efendić, načelnik Općine Novi Grad za člana, te Jasminka 
Begić, načelnica Općine Doboj Jug, i Smiljan Vidić, načelnik Općine Čapljina za zamjenike. 
Federalno ministarstvo pravde Savezu općna i gradova FBiH dostavilo je zahtjev za imenovanje 
člana Radne grupe za izradu izmjena i dopuna zakona o principima lokalne samouprave u 
FBiH. Na osnovu zahtjeva koji je Savez uputio svim članicama u vezi predlaganja kandidata za 
ovu poziciju, prijedloge su poslale samo tri općine: Visoko, Doboj Jug i Kakanj. Nakon duže 
rasprave, Komisija je jednoglasno zaključili da predlože Predsjedništvu Saveza da u ovu radnu 
grupu imenuje Nusreta Helića, načelnika Općine Gračanica i Dinku Omanović, stručnu saradnicu u 
Općini Visoko. 

U okviru MTS projekta - Sistem obuke za jedinice lokalne samouprave u BiH, koji implementira 
UNDP u saradnji sa Savezom općina i gradova FBiH i drugim partnerima, potrebno je imenovati 
član Koordinacionog tijela za obuku (umjesto Džavida Aličića) i članove Radne grupe za izradu 
prijedloga pravnog i finansijskog okvira za implementaciju Strategije obuke za jedinica lokalne 
samouprave u FBiH. Savez je kao i u ranijim slučajevima dostavio dopis svim članicama kojim se 
tražilo predlaganje kandidata za ovu poziciju. Prijedloge su dostavile općine: Kakanj, Kiseljak, 
Usora i Olovo. Nakon rasprave o predloženim kandidatima, članovi Komisije su jednoglasno 
usvojili zaključak da Predsjedništvo Saveza u Koordinaciono tijelo za obuku zaposlenika u 
jedinicama lokalne samouprave imenuje Lučić Dragomira, tajnika Općine Kiseljak, s u Radnu 
grupu za izradu prijedloga pravnog i finansijskog okvira za implementaciju strategije obuke 
za jedinica lokalne samouprave u FBiH Mijač Ferdu, Općina Kakanj, Marlin Gruju, Općina 
Usora i Karagić Imera, Općina Olovo. 
Na kraju Komisija je razmatrala prijedloge za imenovanje delegacije Saveza koja će u 
Federalnom ministarstvu finansija zastupati interese Saveza u vezi sa Zakonom o pripadnosti 
javnih prihoda u Federaciji BiH. Komisija predlaže Predsjedništvu Saveza da članovi ove 
delgacije budu Husejin Smajlović, načelnik Općine Zenica, Amra Babić, načelnik Općine Visoko, 
Ivo Jerkić, načelnik Općine Čitluk, Jasmin Imamović, načelnik Općine Tuzla, Emir Dedović, pomoćnik 
načelnika za finansije Općine Novi Grad i član Radne grupe za analizu i pripremu rješenja u 
oblasti pripadnosti javnih prihoda. 

Obuka vijećnika Općine Olovo, 
11.12.2012.  

ZAPOČEO PROGRAM OBUKE ZA IZABRANE ZVANIČNIKE JLS U FEDERACIJI BIH 

SARAJEVO, 19. decembar/prosinac – Na osnovu Strategije obuke za jedinice lokalne 
samouprave u Federaciji Bosne i Hercegovine 2011. – 2015. godine, koju je usvojila Vlada 
Federacije Bosne i Hercegovine u februaru/veljači ove godine, Savez općina i gradova 
Federacije Bosne i Hercegovine je započeo sa realizacijom obuka za općinske vijećnike.  
Strategija je pripremljena u okviru Projekta „Sistem obuke za jedinice lokalne samouprave“, kojeg 
je provodio Razvojni program Ujedinjenih nacija (UNDP), a primarno finansiranog od strane 
Švedske agencije za međunarodnu razvojnu saradnju (Sida). Ova strategija direktno doprinosi 
razvoju profesionalne lokalne uprave i održivosti razvoja lokalnih kapaciteta kroz uspostavu 
sistema obuke na federalnom nivou, realnom i održivom upravljanju ljudskim resursima, te jačanju 
tržišta obuke. 
Strategija predstavlja glavni rezultat rada Radne grupe formirane od strane Vlade Federacije 
Bosne i Hercegovine, a u čijem sastavu su bili predstavnici Saveza općina i gradova FBiH, 
Parlamenta FBiH, Federalnog ministarstva pravde, Federalnog ministarstva finansija i Agencije za 
državnu službu FBiH. 
U proteklom periodu, od 7. do 17. decembra/prosinaca, uz podršku OSCE-a izvršene su obuke u 
šest općina i to: Visoko, Jajce, Olovo, Vitez, Vareš i Bugojno. Cilj obuke je da pomogne 
novoizabranim vijećnicima da steknu uvid u funkcionisanje lokalne samouprave, kako bi mogli da 
uspješno izvršavaju svoje uloge. Obuka je imala uvodni karakter kojom su učesnici stekli osnovno 
razumjevanje funkcionisanja lokalne vlasti, posebno vodeći računa o odnosima između vijeća i 
načelnika. 
Tokom obuke, vijećnici su imali priliku da se upoznaju sa normativnim okvirom funkcionisanja 
lokalne samouprave u FBiH, tretirajući ustavni i zakonski položaj jedinica lokalne samouprave, 
strukturom organa, nadležnostima, procesom kreiranja i usvajanja budžeta, kao i drugim 
relevantnim temama. Također, vijećnici su upoznati sa svojim dužnostima i pravima kao 
neophodnim uslovom za pravovaljano predstavljanje svojih birača i svih građana u svojoj lokalnoj 
zajednici.  
Tokom obuke svim učesnicima je uručen priručnik „Lokalna uprava od A do Ž – Vodič za 

novoizabrane lokalne zvaničnike“ kao polazni 
materijal za obuku lokalnih zvaničnika – 
(grado)načelnika jedinica lokalnih samouprava, 
njihovih zamjenika i vijećnika, kako bi stekli 
solidan uvid u funkcionisanje lokalne 
samouprave, koji će im omogućiti ispunjavanje 
uloga i odgovornosti koje su im povjerili 
građani. 
Savez općina i gradova FBiH planira da, u 
saradnji sa OSCE-om i UNDP-em, tokom prvog 
kvartala 2013. godine, uvodnu obuku za 
općinske vijećnike realizira u još 40 općina, a 
nakon čega će razviti specijalističke obuke 
zavisno od iskazanih potreba. 

Obuka vijećnika Općine Visoko, 
7.12.2012.  

Obuka vijećnika Općine Vitez, 
12.12.2012.  

Obuka vijećnika Općine Jajce, 10.12.2012.  

Grb Općine Foča-Ustikolina 
Savez / Zajedno za uređenu i razvijenu lokalnu samoupravu 

Razgovarala: Ljiljana SKOKIĆ  
 
SARAJEVO, 16. decembar/prosinac (ONASA) - Načelnik Općine Foča - Ustikolina Zijad Kunovac 
u intervjuu za Agenciju ONASA govori, između ostalog, o radu Općine u proteklom periodu, 
najznačajnijim realizovanim i planiranim projektima, prioritetima rada, potencijalima Općine, 
nosiocima privrednog razvoja, stepenu zaposlenosti,...  
 
ONASA: Po čemu je Općina Foča – Ustikolina prepoznatljiva u odnosu na ostale općine u 
Kantonu i uopšte u BiH?  
KUNOVAC: Općina Foča - Ustikolina je jedna od lokalnih zajednica koja je nastala nakon 
potpisivanja Dejtonskog mirovnog ugovora. Od jedne male mjesne zajednice, koja je nekada bila 
sastavni dio općine Foča, na osnovu pomenutog ugovora dobili smo odlike lokalne zajednice, 
odnosno općine.  
Naša općina je prepoznatljiva po čistim izvorskim vodama, potocima, rijeci Drini... Poznata je i po 
crnogoričnim i bjelogoričnim šumama, a ono što posebno karakteriše ovu lokalnu zajednicu jeste 
blizina planina Jahorina i Romanija, te blizina mora. Sve su to odlike koje nam daju mogućnost da 
u narednom periodu razmišljamo o razvijanju općine u jednu malu čaršiju, koja će zasigurno biti 
prepoznatljiva kao prostor za ulaganje. 
 
ONASA: Kako biste ocijenili rad Općine Foča – Ustikolina u proteklom periodu?  
KUNOVAC: U proteklom periodu bilo je izuzetno teško raditi. Svakako, ako se sjetimo samih 
početaka nastanak općine je bio najteži period. Prijeratnim administrativnim ustrojstvom općinskih 
sredina ovo područje je bilo integralni dio općine Foča, sve do reintegracije iste 19. marta 1996. 
godine, kada je formirana općina Foča - Ustikolina, kao jedna je od tri općine Bosansko-
podrinjskog kantona (BPK). Nakon reintegracije ovog dijela općine u prvim poslijeratnim 
godinama akcenat je bio usmjeren na rekonstrukciju stambenih objekata, javnih ustanova i 
infrastrukture, koji su u ratnom periodu bili u potpunosti devastirani. Značajna pomoć ostvarena je 
putem međunarodnih organizacija kao što su UNDP, Birds, Hilswerk, UNHCR...  

Četvrti sajam lokalne samouprave i 11. 
Međunarodni sajam preduzetništva "Biznis 
baza 2012" koji su održani od 29.11. do 
01.12. 2012. godine u Beogradu okupili su 
veliki broj učesnika. Tom prilikom je 
predstavljeno preko 300 izlagača, kako 
predstavnika lokalnih zajednica tako i 
privrednih društava. Od učesnika iz Bosne i 
Hercegovine na sajmu su učešće uzeli Savez 
općina i gradova Federacije Bosne i 
Hercegovine, Savez opština i gradova RS-a, 
općine Modriča i Zvornik, te grad Bijeljina. 
Učešće dva saveza iz BiH obezbjeđen je 
putem projekta Jačanje kapaciteta saveza 
lokalnih vlasti u BiH kojeg finansira Švedska 

razvojna agencija Sida. 
Organizator sajma je Ministarstvo regionalnog razvoja i lokalne samouprave Srbije u saradnji sa 
Stalnom konferencijom gradova i opština Srbije.  
Predstavnici saveza su Sajam iskoristili kao priliku da se bolje upoznaju sa načinom organiziranja 
ovakvog oblika manifestacije, a uzimajući u obzir i ranija vlastita iskustva oko organiziranja 
ovakvih manifestacija. Tom prilikom je održan sastanak sa državnim sekretarom Ministarstva 
regionalnog razvoja i lokalne samouprave, Edi Majstorovićem koji je predstavnike saveza 
upoznao sa razlogom povezivanja ova dva sajma (lokalne samouprave i privrede), te sa 
iskustvima oko njegove promocije. 
Predstavnici saveza su upoznali Majstorovića o održana tri sajma lokalne samouprave u BiH, u 
Gradačcu, Usori i Modriči, te sa međunarodnim sajmom koji je održan prošle godine u Sarajevu, 
NEXPO 2011. 
Sajam je generalno ocijenjen kao uspješan uz veliko medijsko praćenje, posebno uzevši u obzir 
veliku posjećenost pratećeg programa kao što su javne rasprave, radionice, promocije i sl. 

INTERVJU: ZIJAD KUNOVAC, NAČELNIK OPĆINE FOČA-USTIKOLINA  

SAVEZ OPĆINA I GRADOVA FBIH NA 4. SAJMU LOKALNE SAMOUPRAVE U 
BEOGRADU 

Zijad Kunovac načelnik 
Općine Foča-Ustikolina 



 

 

ONASA: Koji su najznačajniji projekti koje je realizirala Općina Foča – Ustikolina u 
proteklom periodu?  
KUNOVAC: Mislim da je interesantno naglasiti da je Općina Foča - Ustikolina lokalna zajednica 
koja na početku nije imala ni svoju upravnu zgradu, pa smo bili smješteni u izbjegličkom centru. 
Dolaskom na funkciju načelnika Općine odlučio sam da izgradimo općinski objekat u kojem će biti 
smještena sva općinska administracija, te da na taj način poboljšamo uslove rada osobama koje 
pružaju usluge građanima, ali i građanima općine kako bi se komotnije osjećali u lokalnoj 
zajednici u kojoj imaju sve na dohvat ruke. Oformili smo šalter salu gdje građani mogu da dobiju 
sve potrebne informacije.  
Drugi vrlo značajan projekat koji smo uspjeli provesti, a jedan je od značajnijih za našu općinu, je 
to što smo oformili jedan privredni subjekat koji je u javno-privatnom partnerstvu. Riječ je o 
hladnjači koja može da pruži usluge za cjelokupnu regiju. U saradnji sa UNDP-om i Hilswerk-om, 
UNHCR-om i otkupnom stanicom Herbes iz Sarajeva sklopljen je ugovor. Pomenuta hladnjača ima 
šok komoru, koja dnevno može da zamrzne osam tona proizvoda na minus 40 stepeni Celzijusa. S 
obzirom da se stanovništvo naše općine pretežno bavi poljoprivredom mi smo se bazirali na to 
da se u hladnjačama otkupljuju proizvodi našeg stanovništva. Obezbijedili smo da 25 porodica 
sa ove lokalne zajednice ima otkup proizvoda.  
 
ONASA: Koji su privredni subjekti nosioci razvoja Općine?  
KUNOVAC: Od predratnih industrijskih pogona obnovljen je rad Mlinsko-pekarske industrije 
"Mlin“, što je, sa poslovanjem Gradske pekare u Goraždu, omogućilo upošljavanje oko 30 
radnika. Glavna gradska pekara vrši snabdijevanje hljebom i pecivima cjelokupnog Goražda i 
regije.  
Takođe, u općini Foča - Ustikolina izgrađena je i moderna pilana za preradu drveta "Fekry". 
Ovaj privredni subjekat je u vlasništvu jednog egipatskog investitora, koji je angažovao oko 30 
radnika sa područja općine. Takođe, u budućnosti je planiran projekat proširenja i djelatnosti 
Kazneno-popravnog zavoda u našoj općini. Vlada Federacije BiH (FBiH) je to bila prepoznala, 
ali sada su trenutno odustali od projekta. 
 
ONASA: Koje grane privrede imaju najveće potencijale za ulaganje u Foču - Ustikolinu i šta 
Općina čini kako bi privukla investitore?  
KUNOVAC: Više od 60 posto teritorije općine je pod šumom i samim tim najveći potencijal za 
ulaganje predstavlja drvoprerađivačka industrija. Nažalost, Općina nema mogućnost da djeluje u 
ovoj oblasti, kao ni u oblasti voda, jer one nisu u vlasništvu Općine, nego u vlasništvu drugih nivoa 
vlasti. Kada je riječ o šumskoj osnovi, ona pripada Bosanskopodrinjskim šumama, a glavni vlasnik 
je Federalno ministarstvo poljoprivrede, vodoprivrede i šumarstva. Jedino Vlada FBiH može 
odobriti Vladi BPK da raspiše koncesije na privredno- šumsku osnovu kako bi se izdavala njihova 
lokacija. 
Ono što mi kao lokalna zajednica možemo učiniti kako bi privukli investitore jeste da stvaramo 
ambijent u kojem će se ljudi dobro osjećati, da stvorimo ambijent u kojem će primjetiti da u ovoj 
lokalnoj zajednici ima potrebe za nekom vrstom djelatnosti, da to prepoznaju investitori i da 
ulažu.  
 
ONASA: Na koje oblasti su fokusirani strateški pravci općine i koji su preduslovi za njihovu 
realizaciju?  
KUNOVAC: U našoj lokalnoj zajednici imamo nekoliko prioritetnih zadataka. Prvi prioritet nam je 
zaštita i iskorištavanje prirodnih resursa izgradnjom infrastrukture i podizanjem ekološke svijesti 
uz pomoć viših organa vlasti i međunarodnih donatora. Takođe, želimo uspostaviti podsticajni 
ambijent za investitore i povećanje konkurentnosti privrede sa posebnim fokusom na turizam i 
organsku proizvodnju. Naš treći prioritet je unapređenje, organizovanje i upotreba ljudskih 
potencijala s ciljem poboljšanja kvaliteta života.  
 
ONASA: Da li ste zadovoljni stepenom zaposlenosti na području općina Foča – Ustikolina i 
šta će općinska vlast uraditi na poboljšanju stope zaposlenosti, posebno mladih i 
obrazovanih kadrova?  
KUNOVAC: Na Birou za zapošljavanje trenutno se nalaze 344 osobe. Od toga je 66 osoba sa 
SSS, dok su dvije osobe sa VSS i svi oni su aktivni tražioci posla. Ostali prijavljeni na Birou 
zapošljavanja su pasivni tražioci posla i uglavnom su na Birou zbog određenih pogodnosti, kao 
što su zdravstveno osiguranje. 
Ono što je interesantno, jeste da pojedina preduzeća sa područja naše općine kao što su Bekto 
Preciza, Prevent, zatim pekarska industrija i drugi imaju uvijek otvorene konkurse za 
zapošljavanje u našoj lokalnoj zajednici. Čak svaki mladi čovjek sa područja Općine Foča-
Ustikolina može i bez konkursa doći u te firme da radi.  

Općina Foča-Ustikolina 

“Više od 60 posto teritorije 
općine je pod šumom i 

samim tim najveći 
potencijal za ulaganje 

predstavlja 
drvoprerađivačka 

industrija. Nažalost, 
Općina nema mogućnost 

da djeluje u ovoj oblasti, 
kao ni u oblasti voda, jer 

one nisu u vlasništvu 
Općine, nego u vlasništvu 

drugih nivoa vlasti.” 

Foča– Ustikolina 

ONASA: Kako ocjenjujete saradnju Općine sa Savezom općina i gradova Federacije BiH?  
KUNOVAC: Od samog početka prepoznali smo da je Savez općina i gradova FBiH (SOGFBiH) 
naša vodilja i svakako da je interes naše lokalne zajednice da i u budućnosti ostanemo u Savezu. 
Zahvaljujući članstvu u SOGFBiH, lakše pratimo donošenje prijedloga i pojedinih zakona koji su 
interesantni za našu lokalnu zajednicu. U svakom slučaju lakše nam je da svi, kao članovi Saveza, 
komuniciramo sa višim nivoima vlasti. Često održavamo zajedničke sastanke i zajednički 
nastupamo.  
 
ONASA: Prema Vašem mišljenju, koji su najčešći problemi sa kojima se suočava općina Foča 
– Ustikolina?  
KUNOVAC: Najveći problem je svakako finansiranje naše lokalne zajendice. U 2004. godini mi 
smo imali budžet 500.000 KM, a sada je on u 2012. godini 2.000.000 KM. Naši vlastiti prihodu su 
300.000, a Vlada BPK je do sada pomagala sa milion KM i dala nam je osnov da možemo da 
preživljavamo. Drugi dio sredstava, odnosno oko 700.000 KM uspjeli smo obezbijediti uz 
kvalitetnu saradnju sa drugim nivoima vlasti, odnosno federalnim ministarstvima da kroz projekte 
implementiramo ovih 700.000 KM. Od Vlade FBiH ove godine Vlada BPK nije dobila ni jednu KM, 
što je preduslov da Vlada BPK daje nama redovne grantove. Mi smo za cijelu godinu dobili samo 
3,5 granta, dakle dobili smo 360.000 KM, a trebali smo 1.200.000 KM. Nastojimo da se naš 
budžet ne troši samo na administraciju, pa 40 posto od budžeta pokušavamo usmjeriti na razvojni 
dio općine. 

ODRŽANA RADNA KONFERENCIJA 'LOKALNA SAMOUPRAVA U SLUŽBI GRAĐANA' 
SARAJEVO, 13. decembar/prosinac – „Lokalna samouprava u službi građana: Jačanje društvene 
odgovornosti u Sarajevu“, tema je Radne Konferencije održane danas u Sarajevu, koju je otvorio 
Alija Behmen, gradonačelnik Sarajeva.  
Konferencija je održana u organizaciji US alumni asocijacije u BiH, u saradnji sa Gradom 
Sarajevom, te u partnerstvu sa Institutom za međunarodni urbani razvoj (I2UD) i Co-PLAN 
Institutom za razvoj okoline. Podršku Konferenciji pruža i Svjetska Banka u sklopu projekta „ECA 
Inicijativa za održive gradove: pregled društvene odgovornosti“ koji se provodi u 5 gradova u 
regiji. 
U uvodnom govoru. gradonačelnik Sarajeva je istakao kako Grad Sarajevo kao jedinica lokalne 
samouprave još uvijek nije doživio svoju punu identifikaciju zajedno sa svojim općinama. „ Iako je 
prije dvije godine Ustavni sud FBiH, djelujući po tužbi Grada Sarajeva protiv Kantona Sarajevo, 
donio dvije presude, ipak do danas one nisu realizovane. Prvom, konačnom presudom utvrđeno je 
da je Kanton povrijedio pravo Grada na lokalnu samoupravu u pogledu imovine Grada, a 
drugom, djelimičnom, da je također povrijeđeno pravo u pogledu određenih nadležnosti iz oblasti 
lokalne samouprave“, naglasio je Behmen, te dodao da ovaj problem treba istaći u jednom od 
zaključaka današnje konferencije. 
Govoreći o projektima Grada Sarajeva koji se tiču unaprijeđenja kvaliteta života, Behmen je 
istakao Program podrške porodiljama/majkama sa djecom, Projekat prevencije maloljetničke 
delinkvencije, te rad Business Centra Grada Sarajeva. 
Konferencija je, radeći kroz tri radne grupe, koje su nakon diskusija o kompleksnosti organizacije i 
djelovanja lokalne samouprave, donijele sljedeće zaključke. 
Jedan od zaključaka je da se usvoji zakon o lokalnoj samoupravi u Kantonu Sarajevu, kako bi se 
riješilo pitanje podjele nadležnosti između općina, Grada i Kantona, kako bi građani bili sigurni 
kome se trebaju obratiti kada imaju određeni problem. 
Potom, na Konferenciji je zaključeno da ulogu mjesnih zajednica kao najznačajnijeg mehanizma 
direktnog učešća građana u procesima donošenja odluka treba ojačati s obzirom da su njihove 
nadležnosti i resursi koji im se dodjeljuju ograničeni i time predstavljaju neiskorišten potencijal. 
Kada su u pitanju javne usluge učesnici su predložili osnivanje centra za korisnike koji bi bio 
kontrolna tačka praćenja kvalitete javnih usluga u Sarajevu, a koji bi proslijeđivao daljne 
informacije nadležnim službama te pratio rješavanje problema građana. Faktor uspjeha ove 
inicijative bi bila nadležnost da sankcioniše one pružaoce javnih usluga koji ignorišu rješavanje 
građanskih problema. 
Također, učesnici su predložili i osnivanje fonda unutar općinskih budžeta koji bi trebao da služi za 
podršku razvoju malih preduzeća i poduzetnika kako bi se podstakao ekonomski razvoj na 
lokalnom nivou. Ovaj fond bi bio namijenjen biznis aktivnostima koje su od društvenog značaja s 
posebnim akcentom na uključivanje i zapošljavanje marginalizovanih zajednica. 
Pored predstavnika četiri gradske općine, Grada Sarajeva, Kantona Sarajevo, Federacije BiH, 
Konferenciji su prisustvovali i predstavnici državnih institucija, nevladinih i međunarodnih 
organizacija, profitnog sektora, akademske zajednice i građani. 

Jedan od zaključaka je da 
se usvoji zakon o 
lokalnoj samoupravi u 
Kantonu Sarajevu, kako 
bi se riješilo pitanje 
podjele nadležnosti 
između općina, Grada i 
Kantona, kako bi 
građani bili sigurni kome 
se trebaju obratiti kada 
imaju određeni problem. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Izgled budućeg ragbi 
stadiona 

“Zahvaljujući članstvu u 
SOGFBiH, lakše pratimo 
donošenje prijedloga i 
pojedinih zakona koji su 
interesantni za našu 
lokalnu zajednicu.” 

“Zahvaljujući dobroj 
saradnji i partnerstvu sa 

Vladinom Fondacijom za 
održivi razvoj (OdRaz), 

uspjevamo da svake godine 
realizujemo određene 

kapitalne projekte.” 

“...mogu slobodno da 
kažem da je Općina Pale – 

Prača imala jedan veoma 
uspješan period u kome su 

postignuti značajni 
napreci u pogledu razvoja i 
održivosti, kao i u pogledu 

izgradnje, odnosno 
usavršavanja općinske 

uprave.”   

Razgovarao: Adis BRDARIĆ 
 
SARAJEVO, 13. decembar/prosinac (ONASA) - Načelnik Općine Pale-Prača Asim Zec, u 
intervjuu za Agenciju ONASA govori, između ostalog, o radu Općine u proteklom periodu, 
najznačajnijim realiziranim i planiranim projektima, prioritetima rada, potencijalima Općine, 
zapošljavanju...  
 
ONASA: Po čemu je Općina prepoznatljiva u odnosu na ostale općine u Kantonu i uopće u 
BiH?  
ZEC: Samo opredjeljenje i osnovna orjentacija je bila da općina održi nivo nosioca i kreatora 
novih ideja, te pokretača akcija zajedno sa civilnim društvom, privrednim subjektima i građanima 
ali ne samo za realizaciju tekućih potreba i zahtjeva, već i samog razvoja općine.  
Najveći prioritet u tim vremenima recesije kroz koje smo prošli posvetili smo javnoj potrošnji gdje 
smo osigurali snažniju fiskalnu konsolidaciju na nivou Bosansko- podrinjskog kantona (BPK) 
Goražde i višim nivoima vlasiti. Cilj je dakle bio smanjiti udio javne potrošnje, a da se 
istovremeno održe za nas važni investicioni projekti.  
Održivost života i razvoj Općine su važni prioriteti, zaštita prirode i okoliša, promjena odnosa 
prema selu i razvoj poljoprivrede, osiguranje dostojnog statusa korisnicima prava iz 
odbrambenog rata u društvu, poštivanje i briga o starijim generacijama, poticaji za mlade, 
podrška udruženjima građana kroz projekte i sl., su opće odrednice kojima smo se rukovodili, ali i 
odrednice koje ćemo u narednom periodu provoditi.  
 
ONASA: Kako ocjenjujete rad Općine Pale- Prača u proteklom periodu?  
ZEC: Poznato je da je nerazvijenost općine Pale – Prača, kao i cjelokupnog BPK Goražde 
uzrokovao najvećim dijelom protekli odbrambeni rat u kojem je nažalost porušena infrastruktura i 
privredni objekti na koje se oslanjala privreda. Samim tim, kod donošenja budžeta viših nivoa 
vlasti pa i kod donošenja Zakona o raspodjeli prihoda PDV-a vodilo se računa da se za ova 
područja osiguraju određeni budžetski prihodi neophodni za funkcionisanje sistema. Tako se u 
budžetu BPK Goražde planiraju novčana sredstva za općine iz kojih se dijelom puni naš budžet. 
Veliki udio punjenja budžeta je iz projekata koje kandidujemo kod viših nivoa vlasti. Određeni 
udio punjenja budžeta su i vlastiti prihodi.  
Zahvaljujući dobroj saradnji i partnerstvu sa Vladinom Fondacijom za održivi razvoj (OdRaz), 
uspjevamo da svake godine realizujemo određene kapitalne projekte. Svakako da su značajna 
podrška našem budžetu projekti viših nivoa vlasti koji se odnose na rekonstrukciju stambenog 
fonda, zatim društvenih objekata, spomenika kulture i sl.  
Dakle, mogu slobodno da kažem da je Općina Pale – Prača imala jedan veoma uspješan period 
u kome su postignuti značajni napreci u pogledu razvoja i održivosti, kao i u pogledu izgradnje, 
odnosno usavršavanja općinske uprave.  
 
ONASA: Koje je najznačajnije projekte realizirala i koje planira realizirati Općina do kraja 
2012. godine?  
ZEC: Značajnu pažnju u budžetu ove godine posvetili smo kapitalnim projektima od kojih ću 
izdvojiti nastavak realizacije plana hitne zaštite od poplava uzrokovanih izlijevanjem rijeke Prače 
u naseljima Prača i Hrenovica, a zatim i dovršetak izgradnje Doma zdravlja u Prači.  
Veoma je važno što smo izgradili oko 1.500 metara trotoara u Prači i Hrenovici i izvršili 
rekonstrukciju magistalnog puta M5 kroz cijelu teritoriju Općine. Izvršena je izrada glavnih 
projekata za izgradnju dva mosta na rijeci Prači za saobraćaj motornih vozila za naselja Lunje i 
Voznica. Modernizacija i asfaltiranje lokalnog puta za Čemerničko vrelo je također projekat koji 
treba pomenuti zbog njegovog višestrukog značaja. Prije svega, što taj put uvezuje najveći broj 
poljoprivrednika i njihovih imanja sa centrom općine, a isti pravac je ustvari put koji šire područje 
Orahovica i BPK Goražde uvezuje sa magistralnim putem M5 Prača – Sarajevo. To je put kojim 
se dolazi do najvećeg nalazišta stećaka na području BPK Goražde, područje Zorovića i put 
"Drinskih mučenica" za Goražde.  
 
ONASA: Na čemu će biti akcenat rada Općine u 2013. godini i koliko sredstava Općina 
planira izdvojiti za kapitalne investicije i projekte?  
ZEC: Veoma je važno da prilikom planiranja budžeta i izvršenja obaveza odredimo prioritete. 
Važno je i to da izvršimo pravilno rangiranje podnesenih zahtjeva iz razloga što se 
udovoljavanjem jednog zahtjeva otvaraju mogućnosti podnošenja i drugih opravdanih zahtjeva. 
Često, zbog nedostatka novčanih sredstava, opravdane zahtjeve građana i institucija 
proslijeđujemo drugim nivoima vlasti i tu nailazimo na razumjevanje i podršku. 
Poznato vam je da dolina rijeke Prače posebno naseljena mjesta Prača i Hrenovica imaju 
probleme sa izlijevanjem vode i plavljenjem imanja. Dakle, prioritet je izgradnja obaloutvrde, a 
zatim izgradnja sistema kanalizacione mreže sa kolektorom za ova dva naseljena mjesta.  

Pale-Prača  

Grb Općine Pale-Prača  

INTERVJU: ASIM ZEC, NAČELNIK OPĆINE PALE-PRAČA  

OPĆINI OLOVO POVRIJEĐENO PRAVO NA LOKALNU SAMOUPRAVU 
SARAJEVO, 27. novembar/studeni – Ustavni sud Federacije Bosne i Hercegovine, odlukom koja 
je saopćena danas u Sarajevu, presudio je da je Općini Olovo povrijeđeno pravo na lokalnu 
samoupravu federalnim zakonom o zdravstvenoj zaštiti (članom 53. stav 5). 
U kratkom obrazloženju koje je pročitala predsjednica Suda Kata Senjak između ostalog je 
navedeno da je povreda učinjena i stoga što se u konkretnom slučaju radi o promjeni 
utemeljiteljskih prava nad banjsko-rekreativnim centrom ‘Aquaterm’.  
Utemeljiteljska prava spadaju u imovinska prava jedinice lokalne samouprave, i to na lječilištu 
koje koristi prirodne resurse - termalne vode. Osim povrede prava na konsultaciju pri donošenju 
osporene odredbe Zakona, zakonodavac nije vodio računa o pravima iz Zakona o načelima 
lokalne samouprave u FBiH (član 8. stav 3.), posebno u smislu prava na utvrđivanje politike 
upravljanja i raspolaganja imovinom i prirodnim resursima lokalne zajednice, navela je također 
Senjak. U ovom predmetu, Ustavni sud je odlučivao po zahtjevu načelnika Oćine Olovo za zaštitu 
prava na lokalnu samoupravu u vezi sa Zakonom o zdravstvenoj zaštiti FBiH. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Također, tu je i proširenje kapaciteta zdravstvenih usluga kroz otvaranje novih ambulanti pri 
Domu zdravlja u Prači, sanacija stare Željezničke stanice kao spomenika kulture, sanacija i 
izgradnja lokalnih i nekategorisanih puteva, te razvoj poljoprivrede. Inače, ovo područje je 
ustvari prirodni dar i cjelokupno se može tretirati kao turistički proizvod, pa su naše šanse u 
turizmu posebno sa aspekta IPA pristupnih fondova Evropske komisije ogromne i treba ih iskoristiti.  
Kod viših nivoa vlasti insistrati ću na izgradnji zatvora na prihvaćenoj lokaciji Datelji, zatim na 
izgradnji moderne saobraćajnice za Goražde čime bi se izgradila dugo očekivana komunikacija 
Goražde-Sarajevo o kojoj se mnogo govori u posljednje vrijeme. Projekat izgradnje 
kanalizacione mreže sa kolektorom za naseljena mjesta Prača i Hrenovica je također prioritet. 
Sanacija ratom oštećenih objekata i stambenog fonda su nezaobilazni prioriteti s ciljem 
obezbjeđenja uslova za povratak ljudi.  
 
ONASA: U čemu se ogledaju najveći potencijali Općine i koji su projekti neophodni za njen 
razvoj?  
ZEC: Naši najveći potencijali su proizvodnja zdravih poljoprivrednih proizvoda, a zatim i ostale 
eko hrane. Uz to, razvoj turizma, a posebno ruralnog je prilika koju nesmijemo propustiti.  
Uz ostale aktivnosti koje poduzimamo nastojaćemo da uporedo sa projektom izgradnje 
obaloutvrde koji je u proceduri odobravanja kod Evropske komisije i Svjetske banke, realizujemo i 
projekat izgradnje kanalizacione mreže sa kolektorom za naseljena mjesta Prača i Hrenovica.  
Ovim projektima se ustvari osigurava ogromna poljoprivredna površina uz rijeku Praču što ćemo 
iskoristiti za plasteničku i drugu proizvodnju. Ako tu dodamo navodnjavanje parcela koje ćemo 
također planirati iz vodotoka rijeke Prače, te blizinu najvećeg tržišta zdrave hrane, što je 
Sarajevo, onda mogu s pravom reći da su potencijali i planirane aktivnosti naše općine u tom 
smislu dobro postavljeni.  
 
ONASA: Kakvo je trenutno stanje na području općine Prača u segmentu zapošljavanja 
mladih kadrova?  
ZEC: Mi smo kao općina uradili određene pomake kada su u pitanju mladi, posebno školovanje 
mladih. Već duže vrijeme na snazi je mjera podrške školovanju mladih kroz koju se stipendiraju svi 
srednjoškolci sa područja općine, a putem Kantonalnog ministarstva obrazovanja stipendiraju se 
studenti fakulteta sa područja naše općine.  
Važno je istaći činjenicu da se veoma mali broj mladih ljudi vraća na ova područja zbog blizine 
Sarajeva kao interesantne i privlačne destinacije.  
Mi smo obezbjedili zaposlenje svim svršenim studentima kroz direktna upošljavanja u firmama, a u 
planu su i podrške samostalnim inicijativama za pokretanje biznisa. Svakako da su i svršeni 
srednjoškolci uključeni u ove programe.  
 
ONASA: Kakva je situacija kada je u pitanju povratak na područje Općine?  
ZEC: Od ostalih aktivnosti Općine Pale - Prača i mene kao načelnika, želim da ukažem da u 
kontinuitetu pružamo podršku povratku. Naša nastojanja su da se na cjelokupnom području općine 
obezbjedi održivost. To ćemo nastojati da postignemo oživljavanjem vlastite proizvodnje i 
plasmanom prvenstveno zdrave hrane.  
Mnogo naših ljudi još uvijek nije se vratilo na svoja imanja. Zbog toga su neiskorištene i nisu 
obrađene ogromne poljoprivredne parcele.  
U narednom periodu će uslijediti razgovori sa kantonalnim i općinskim vladama prvenstveno u 
Sarajevu gdje se nalazi najveći broj naših raseljenih ljudi. Razgovori će biti usmjereni ka podršci 
projektima povratka u smislu pokretanja malih biznisa u poljoprivredi. Naša strategija budućeg 
razvoja koju ćemo raditi za naredni četverogodišnji period upravo će razraditi ovu oblast kao 
jedan od strateških ciljeva. 

“Mi smo obezbjedili 
zaposlenje svim svršenim 
studentima kroz direktna 
upošljavanja u firmama, a 
u planu su i podrške 
samostalnim 
inicijativama za 
pokretanje biznisa.” 

Banjsko rekreativni centar 
‘Aquaterm’ 

Grb Općine Olovo 



 

U okviru realizacije Projekta vodoopskrbe 
i odvođenja otpadnih voda u Federaciji 
BiH (WAT SAN) konsultantica za 
međunarodne projekte Federalnog 
ministra poljoprivrede, vodoprivrede i 
šumarstva Ana Bašić je 10. decembra/
prosinca u ime ministra Jerke Ivankovića-
Lijanovića boravila u Bosanskom Petrovcu, 
gdje je upriličeno potpisivanje ugovora o 
izgradnji i rekonstrukciji 1. faze 
kanalizacione mreže, dok je 11. 
decembra/prosinca Široki Brijeg ovim 

povodom posjetila Sanja Terzić, šefica Jedinice za implementaciju navedenog projekta (PMU). 
Ovaj projekat predstavlja najveće ulaganje do sada u oblast vodoopskrbe, rješavanja 
kanalizacionih problema općina i prečišćavanja otpadnih voda.  
Federalno ministarstvo poljoprivrede, vodoprivrede i šumarstva u okviru svojih službi i tijela ima 
angažovanu Jedinicu koja implementira ovaj projekat u FBiH za 21 općinu, a ukupna vrijednost 
iznosi 121 milion eura za područje cijele BiH osiguranih od strane Evropske investicione banke.  
"Bosanski Petrovac je prva općina koja je ispunila uvjete i koja je došla do potpisivanja ugovora i 
realizacije jednog velikog projekta za ovu općinu, ali i još jednog većeg za cijelu FBiH", rekla je 
A. Bašić.  
Šefica Jedinice za implementaciju navedenog projekta (PMU) Sanja Terzić prilikom boravka u 
Širokom Brijegu izjavila je da "ukupna vrijednost projekta za Općinu Široki Brijeg je 11.656.000, 
a završetak radova predviđen je za 33 mjeseca. U okviru ove posjete, sa načelnikom i 
predstavnicima Općine Široki Brijeg obišli smo teren na kojem će se projekat realizirati".  
Kako je kazala, prva faza projekta kojim je predviđena izgradnja kolektora "B" trebala bi biti 
završena u roku od 200 dana.  
"Federalno ministarstvo poljoprivrede, vodoprivrede i šumarstva i Jedinica za implementaciju 
projekata (PMU) će i ubuduće pružati podršku realizaciji ovakvih projekata koje će konkretno 
Općini Široki Brijeg i njenim građanima stvoriti predispozicije za daljnji razvoj općine i 
poboljšanje uvjeta življenja", naglasila je u Širokom Brijegu S. Terzić. 

Federalno ministarstvo 
poljoprivrede, vodoprivrede 
i šumarstva u okviru svojih 

službi i tijela ima 
angažovanu Jedinicu koja 

implementira ovaj projekat 
u FBiH za 21 općinu, a 

ukupna vrijednost iznosi 
121 milion eura za područje 

cijele BiH osiguranih od 
strane Evropske 

investicione banke.  

POTPISANI UGOVORI SA FONDOM ZA ZAŠTITU OKOLIŠA FEDERACIJE BIH 
ZENICA, 12. decembar/prosinac – 
Danas su u Zenici potpisani ugovori o 
sufinansiranju projekata u oblasti zaštite 
okoliša na osnovu rezultata „Javnog 
konkursa za korištenje sredstava Fonda 
za realizaciju programa, projekata i sličnih aktivnosti iz područja zaštite okoliša za 2012-II.“ 
između Fonda za zaštitu okoliša i korisnika sredstava iz svih općina Federacije BiH.  
Ova sredstva su u Fond doznačena po osnovu općih i posebnih vodnih naknada i naknada za 
okoliš, koje se plaćaju prilikom registracije motornih vozila.  
Potpisivanju ugovora su prisustvovali federalni premijer Nermin Nikšić, premijer ZDK Fikret 
Plevljak, ministrica okoliša i turizma FBiH Branka Đurić, direktor Fonda Safet Harbinja i 
predsjednik UO Fonda Pero Goluža, te načelnici općina, direktori javnih komunalnih preduzeća i 
drugih privrednih subjekata. 
Na cijelom području FBiH biće finansirana 104 projekta, a obezbjeđeno je ukupno 18.832 
miliona KM, a odnose se na: 
 Sufinansiranje programa, projekata i sličnih aktivnosti iz oblasti zaštite voda koji su od 

značaja za Federaciju BiH, a obuhvataju projekte kanalizacionih sistema i postrojenja za 
prečišćavanje otpadnih voda urbanih područja – općinski/gradski centri, odnosno 
regionalni sistem - 18 projekata u ukupnom iznosu do 8.322.000,00 KM; 

 Sufinansiranje programa, projekata i sličnih aktivnosti iz oblasti zaštite voda koji se 
odnose na: zaštitu izvorišta – vodozaštitne zone, održivo upravljanje otpadnim vodama, 
podsticanje održivog korištenja voda, monitoring kvaliteta voda i slične aktivnosti - 62 
projekta u ukupnom iznosu do 7.730.000,00 KM; 

 Sufinansiranje programa, projekata i sličnih aktivnosti smanjenja emisija štetnih plinova od 
saobraćaja - 3 projekta u ukupnom iznosu do 250.000,00 KM; 

 Sufinansiranje programa, projekata i sličnih aktivnosti poboljšanja, očuvanja i monitoringa 
kvaliteta zraka - 21 projekat u ukupnom iznosu do 2.530.000,00 KM.  

U BOSANSKOM PETROVCU POTPISAN UGOVOR O IZGRADNJI I REKONSTRUKCIJI 
PRVE FAZE KANALIZACIONE MREŽE 

Zenica-potpisivanje ugovora o 
sufinansiranju projekata  u oblasti 

zaštite okoliša 

POTPISANI UGOVORI O DODJELI POTICAJNIH SREDSTAVA ZA 13 OPĆINA U FBIH 
ZA POTPORU IZGRADNJE PODUZETNIČKE INFRASTRUKTURE 

SARAJEVO, 19. decembar/
prosinac – Federalni ministar 
razvoja, poduzetništva i 
obrta Sanjin Halimović i 
predstavnici-načelnici 13 
općina u Federaciji BiH 
(FBiH) potpisali su danas u 
Sarajevu ugovore o dodjeli 
poticajnih sredstava za 
2012. godinu za što je 
izdvojeno 1.000.000 KM.  
Ugovori u vezi potpore 
izgradnje poduzetničke 
infrastrukture potpisani su sa 
općinama: Vitez, Ilijaš, 
Žepče, Stolac, Cazin, Sanski 
Most, Livno, Usora, Bihać, Orašje, Odžak, Ljubuški i Široki Brijeg. 
Kako je istaknuto prilikom potpisivanja, Federalno ministarstvo razvoja, poduzetništva i obrta ovim 
finansijskim sredstvima pomaže lokalnim upravama u izgradnji poduzetničke infrastrukture 
(poduzetničke zone, inkubatori, i tehnološki parkovi) kako bi prostor FBiH učinili konkurentnim za 
strana i domaća ulaganja i stvorili preduvjete za razvoj malih i srednjih preduzeća i otvaranje 
novih radnih mjesta.  
Ministar Halimović kazao je da se radi o skromnom poticaju za razvoj lokalnog poduzetništva koji 
treba doprinijeti stvaranju povoljnijih uslova za privređivanje i poslovanje.  
Prema njegovim riječima, sredstva su dodjeljena putem javnog odabira, a općine imaju obavezu 
da ih pravilno iskoriste za planirane namjene.  
Utrošak sredstava, kazao je on, pratit će Komisija za nadzor.  
"Ovo su poticajna sredstva koja se kombiniraju sa drugim sredstvima sa lokalnog nivoa i 
sredstvima međunarodne zajednice i nevladinih organizacija koje potiču izgradnju industrijskih 
zona, tehnoloških parkova i sličnih modela podrške malom i srednjem poduzetništvu u svrhu 
zapošljavanja. Od prošlogodišnjih projekata koje smo implementirali kroz ovo ministarstvo, 
otvoreno je 131 novo radno mjesto i očekujemo da ćemo i u ovoj godini imati slične rezultate", 
kazao je ministar Halimović. 

Ugovori u vezi potpore 
izgradnje poduzetničke 
infrastrukture potpisani su 
sa općinama: Vitez, Ilijaš, 
Žepče, Stolac, Cazin, Sanski 
Most, Livno, Usora, Bihać, 
Orašje, Odžak, Ljubuški i 
Široki Brijeg.  

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

POTPISAN UGOVOR O IZGRADNJI KANALIZACIJSKOG KOLEKTORA 

ŠIROKI BRIJEG, 21. novembar/studeni – Načelnik Općine Široki Brijeg Miro Kraljević i direktor 
firme “KTM Brina” iz Posušja Tomislav Marić potpisali su danas ugovor o izvođenju radova na 
izgradnji kanalizacijskog kolektora "B“ – I. faza, čija je vrijednost 926.000 KM.  
Ova faza radova obuhvata gradnju kolektora u centru Širokog Brijega u dužini  970 metara. 
"Raduje me konačni početak radova na izgradnji kanalizacije, ali trebat će dosta operativnosti 
od izvođača i strpljenja od građana kod samog izvođenja radova jer radovi će se izvoditi kroz 
samo središte grada“, izjavio je načelnik Kraljević.  
Općina Široki Brijeg je jedna od osam općina u Federaciji BiH koja je uključena u Projekt 
vodoopskrbe i odvođenja otpadnih voda u Federaciji BiH (WAT SAN).  
Općinsko vijeće donijelo je u avgustu/kolovozu 2009. godine odluku o prihvaćanju kredita 
Evropske investicijske banke (EIB) za projekt izgradnje kanalizacijskih kolektora u iznosu od 
5.828.000 KM, s rokom otplate 25 godina i početkom otplate šest godina nakon realiziranja 
kredita.  
Općina će, uz realizaciju kreditnog aranžmana, dobiti grant sredstva Evropske komisije (IPA fond) 
u iznosu od 2.500.000 KM.  
Projekt "Vodoopskrbe i odvođenja otpadnih voda u FBiH" je trenutno najveći i najznačajniji 
projekt za komunalnu infrastrukturu u BiH. 

Široko Brijeg  

INTERVJU: REFIK LENDO, NAČELNIK OPĆINE NOVI TRAVNIK  
Razgovarao: Delvin KOVAČ  
 
SARAJEVO, 12. decembar/prosinac (ONASA) - Načelnik Općine Novi Travnik Refik Lendo u 
intervjuu za Agenciju ONASA govori, između ostalog, o radu lokalne vlasti u narednom periodu i 
problemima sa kojima se ona suočava, trenutnoj ekonomskoj situaciji na području općine, 
problemu nezaposlenosti i drugim temama.  
 
ONASA: Na čemu će biti akcenat rada lokalne vlasti u Novom Travniku u narednom 
periodu?  
LENDO: U naredne četiri godine Novi Travnik naći će se pred velikim izazovima. Zato, kako sam 
rekao i u svom predizbornom programu, treba imati jasnu strategiju razvoja naše općine do 
2016. godine, te viziju, znanje i iskustvo da ona bude ostvarena. Imamo cilj, a to je ekonomski 
razvijena i sigurna općina koja svakom građaninu pruža podjednake šanse, općina u kojoj ostaju 
mladi i obrazovani ljudi.  
Moj plan je ekonomski napredak baziran na razvoju poljoprivrede, energetike, metalne industrije 
i podršci malim i srednjim poduzećima. Ulaganjem u poljoprivredu povećaćemo njen kapacitet i 
otvoriti nova radna mjesta. Stvorićemo povoljniji ambijent za domaće i strane investicije i 
industrijske zone prilagoditi novom vremenu i novim zahtjevima.  
Što se tiče općinske administracije, ona će i dalje biti educirana s ciljem kvalitetnog servisa 
građanima, efikasnosti u izvršavanju zadataka, a biće oslonac i svim našim privrednim subjektima 
u izgradnji kapaciteta i stvaranju uvjeta za otvaranje novih radnih mjesta.  
 
ONASA: Koji su najčešći problemi sa kojima se suočava Općina Novi Travnik?  
LENDO: Slično kao i u državi, Federaciji BiH, kantonima i drugim općinama, ni mi nismo mogli 
brzo eliminirati štetna djelovanja koja negativno utiču na razvoj društva od rata na ovamo, niti 
smo pošteđeni posljedica globalne ekonomske krize. Svakodnevnim kontaktom s građanima, 
predstavnicima mjesnih zajednica i nevladinog sektora, direktorima poduzeća i ustanova 
saznajemo o potrebama lokalne zajednice i u skladu sa planom budžeta otklanjamo nedostatke u 
vezi s izgradnjom ili rekonstrukcijom infrastrukturnih objekata, javnom rasvjetom, putnom 
komunikacijom, vodosnabdijevanjem, poboljšanjem komunalnih usluga, organizacijom kulturnih i 
sportskih manifestacija i slično.  
Imamo namjeru negativne procese pokrenuti u pozitivnom smjeru i građane učiniti sretnijim i 
sigurnijim. To ćemo postići tako što ćemo se protiv nepravde boriti pravdom, istinom i 
dostojanstvom, protiv siromaštva zapošljavanjem i otvaranjem novih radnih mjesta, a protiv 
neznanja znanjem i obrazovanjem.  
 
ONASA: Kako biste ocijenili trenutnu ekonomsku situaciju na području općine?  
LENDO: Rekao bih da uvijek ima prostora za rad i unapređenje. Stanje ekonomije u Novom 
Travniku još nije na željenom nivou, ni blizu onome što smo imali, recimo, 1990. godine, kada smo 
bili jedna od razvijenijih općina tadašnje države. Akteri trenutnog ukupnog privrednog razvoja 
na području općine su privredna društva, mikro biznisi i poduzetnici.  
Najpovoljniju situaciju u pogledu mogućnosti rasta bilježi restrukturirana metalna industrija. U 
ograničenom broju imamo prisutna i tzv. mikro poduzeća, na čijem rastu bi trebalo poraditi, dok 
pozitivan pomak bilježimo u oblasti poljoprivrede, gdje je primjetan razvoj u proizvodnji 
organske hrane i tradicionalnih poljoprivrednih proizvoda i gdje se svakako može uposliti veliki 
broj nekvalificiranog i niskokvalificiranog kadra.  
Također, to je oblast u koju se može angažirati veliki broj stanovnika koji žive u ruralnim 
dijelovima općine i koji prihode mogu ostvarivati na vlastitim imanjima.  
Općina Novi Travnik, s druge strane, radi na izradi plansko-tehničke dokumentacije koja će 
poslužiti razvoju postojećih kapaciteta, ali isto tako i biti jedan od segmenata koji će ulagače 
dovesti na prostore naše općine, odnosno u industrijske zone koje planiramo osnažiti. Mi smo u 
proteklom periodu dosta uradili na izradi urbanističkih planova, regulacionih planova pojedinih 
zona itd, čime smo otvorili vrata za jačanje kako industrijskih zona, tako i privrede u cjelini.  
 
ONASA: Jeste li zadovoljni stepenom zaposlenosti na području općine i šta lokalna vlast 
radi na povećanju stope zaposlenosti, posebno mladih i obrazovanih kadrova?  
LENDO: Nezaposlenost je najveći ekonomski i socijalni problem na području općine. Struktura 
zaposlenih pokazuje da je kapacitet privrede za osiguranje zaposlenosti izuzetno nizak. 
Privredna društva osiguravaju 51 posto radnih mjesta, s tim da su radna mjesta velikog broja 
uposlenih nesigurna. Javne ustanove osiguravaju 19,5 posto radnih mjesta, a izvan općine je 19 
posto uposlenih. Ostatak od 12,5 posto radnih mjesta osigurava mala privreda, što je porazan 
rezultat i dokaz nerazvijenosti sektora poduzetništva, jer u zemljama Evropske unije taj sektor 
osigurava od 50 do 70 posto radnih mjesta.  

Grb Općine Novi Travnik 

Refik Lendo, načelnik Općine 
Novi Travnik 

“Moj plan je ekonomski 
napredak baziran na 

razvoju poljoprivrede, 
energetike, metalne 

industrije i podršci malim i 
srednjim poduzećima. 

Ulaganjem u poljoprivredu 
povećaćemo njen kapacitet 

i otvoriti nova radna 
mjesta. Stvorićemo 

povoljniji ambijent za 
domaće i strane investicije i 
industrijske zone prilagoditi 

novom vremenu i novim 
zahtjevima.”  

ELEKTROPRIVREDA BiH UPLATILA OPĆINI ZENICA 1,4 MILIONA KM ZA 
REALIZACIJU 34 PROJEKTA 

Javno preduzeće Elektroprivreda BiH uplatila je 
Općini Zenica sredstva u iznosu 1,4 miliona KM za 
realizaciju 34 projekta iz oblasti putne 
infrastrukture, rasvjete, vodovodne i kanalizacione 
mreže te sporta u mjesnim zajednicama koje se 
nalaze u neposrednoj blizini buduće lokacije HE 
"Vranduk".  
Projekti će biti realizirani u okviru Programa o 
prijateljskom okruženju koji je JP EPBiH potpisala s 
Općinom Zenica, a u svrhu izgradnje HE "Vranduk".  
Za izgradnju ove hidroelektrane Elektroprivreda 
BiH posjeduje Okolinsku dozvolu, Ugovor o koncesiji, 
zaključen na vremenski period od 30 godina, i 
Urbanističku saglasnost, a u toku su pripreme za rješavanje imovinsko-pravnih odnosa na 
građevinskom zemljištu.  
HE "Vranduk", čija je vrijednost 127 miliona KM, planirana je kao protočno postrojenje 
derivacionog tipa s više objekata koji će funkcionalno predstavljati jednu cjelinu.  
Ukupna snaga ove hidroelektrane iznosit će 19,63 MW, a predviđena je godišnja proizvodnja 
96,38 GWh električne energije.  
Izgradnja HE "Vranduk" u odlukama Vlade Federacije BiH definirana je kao prioritet, saopćeno 
je iz Službe za komunikacije JPEPBiH. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Dakle, pokazatelje do kojih smo došli na temelju provedenih istraživanja uzimamo u ozbiljno 
razmatranje, te smo u tom smislu poduzeli brojne korake na jačanju postojeće i pokretanju još 
jedne nove poslovne zone, jačanju malog poduzetništva i uvezivanju poljoprivrednih proizvođača i 
povećanja asortimana njihovih proizvoda.  
Mi smo u Novom Travniku i te kako svjesni da su mladi i obrazovani kadrovi najsnažniji potencijal, 
ako se on pravilno organizira i iskoristi. U narednom periodu osiguraćemo veći broj stipendija, a 
kroz različite projekte, kako iz vlastitih izvora, tako i od potencijalnih donatora, izdvojiti sredstva 
za početni biznis. U novom sazivu Općinskog vijeća primjetna je struktura mladih 
visokoobrazovanih ljudi, te se nadamo da će i oni svojim radom doprinijeti poboljšanju općeg 
stanja na području općine i biti snaga koja će graditi bolje ekonomsko okruženje za sve naše 
stanovnike.  
 
ONASA: Ko su nosioci privrednog razvoja općine Novi Travnik?  
LENDO: Prije svega, ovdje treba istaći privredne subjekte koji su proistekli iz nekadašnjeg 
Kombinata "Bratstvo", kao i novonastale subjekte u poslovnoj zoni Bratstvo. Od njih možemo istaći 
subjekte sa najvećim brojem uposlenih, a to su firme: BNT-TMH , ADK , "NT Forging", "BNT 
Hidraulika" i "Faik" d.o.o. Naravno, ništa nije manji značaj i drugih poslovnih subjekata u poslovnoj 
zoni Bratstvo. Van ove poslovne zone, kao osnovni nositelji razvoja Novog Travnika, mogu se još 
uvrstiti poduzeća FTM , NS, "TDizel", "Limo-mar", "Građevinar" i druga.  
 
ONASA: Koje grane privrede imaju najveće potencijale za ulaganje u Novom Travniku i šta 
Općina čini kako bi privukla investitore?  
LENDO: Osim u poljoprivredi, o čemu sam već govorio, potencijale za razvoj vidimo i u daljnjem 
razvoju metalo-prerađivačke industrije, kao i industrije obuće. Uz razvoj ovih oblasti sigurno bi se 
stvorio dodatni prostor za razvoj uslužnih djelatnosti koje bi opskrbljivale ove grane industrije. 
Postoje dobri preduvjeti i za razvoj drvno-prerađivačke industrije, što je sigurno prostor za 
upošljavanje većeg broja ljudi.  
 
ONASA: Kakvi su trendovi, odnosno da li imate najave otvaranja novih privrednih 
subjekata?  
LENDO: Iako su teški ukupni gospodarski uvjeti, kao posljedica opće ekonomske krize, imamo 
blagu zainteresiranost za dolazak novih investitora na područje općine Novi Travnik, u područje 
nove poslovne zone Neobarje. Nadamo se da će to dati pozitivne inpute za razvoj ove zone, koja 
je, prema procjenama stručnjaka, poslovna zona sa izuzetno dobrim kapacitetima. 

Zenica 

Novi Travnik 



 

SARAJEVO, 22. novembar/studeni – Regionalna i prekogranična saradnja je model koji kroz 
prenos dobre prakse daje najbolje rezultate u domenu racionalnog korištenja i upravljanja 
energijom u urbanim sredinama, a što se i pokazalo kroz saradnju glavnih gradova regiona 
Sarajeva, Zagreba, Podgorice, Skopja i Tirane, uz podršku partnerskog njemačkog grada 
Freiburga, zaključeno je na današnjoj međunarodnoj konferenciji "Lokalna i regionalna 
samouprava u procesu energetski održivog razvoja" u Sarajevu.  
Ovaj međunarodni skup organizirali su Grad Sarajevo i Njemačko društvo za međunarodnu 
saradnju Otvoreni regionalni fond za jugoistočnu Evropu – energetska efikasnost (GIZ) u okviru 
trodnevne manifestacije "Dani energetske efikasnosti u Sarajevu 2012".  
Drugi zaključak ukazuje da je BiH potpisnica niza međunarodnih ugovora iz kojih proizilaze 
obaveze u vezi s politikom i regulatornom reformom u sektoru enegetike.  
BiH je potpisala i ratificirala ugovor o uspostavljanju Energetske zajednice jugoistočne Evrope 
2005. godine, čime se obavezala na implementaciju definisanih ciljeva, kao što su: uspostavljanje 
zajedničkog regulatornog okvira za energetska tržišta između EU i zemalja jugoistočne Evrope 
koji pokriva aspekte energije, okoliša, konkurencije i zaštite potrošača.  
U trećem zaključku navedeno je da BiH, kroz MVTiEO i resorna entitetska ministarstava, teži da u 
narednom periodu izvrši transpoziciju EU direktiva iz oblasti energetske efikasnosti/energije u 
domaćem zakonodavstvu.  
Ova dva zaključka su izvedena iz obraćanja na sesiji pod nazivom "Energetski održivi razvoj u 
BiH, obaveze prema Ugovoru o energetskoj zajednici i proces integracija u EU".  
U okviru sesije čija je tema bila "Iskustva gradova iz regiona i Evrope: Povelja gradonačelnika, 
akcijski planovi i implementacija projekata" zaključeno je da SEAP, kao osnovni dokument za 
implementaciju ciljeva definisanih Poveljom gradonačelnika, definiše programe koji prvenstveno 
doprinose: smanjenju emisija CO2 iz sektora zgradarstva, saobraćaja i javne rasvjete; 
diverzifikaciji energetskog snabdijevanja; smanjenju finalne potrošnje energije u istim sektorima; 
povećanju udjela obnovljivih izvora energije u ukupnoj primarnoj energiji; te transformaciji 
urbanih u ekološka održiva područja.  

BIHAĆ MEĐU NAJTRANSPARENTNIJIM OPĆINAMA U BIH 

ZAKLJUČCI MEĐUNARODNE KONFERENCIJE 'LOKALNA I REGIONALNA 
SAMOUPRAVA U PROCESU ENERGETSKI ODRŽIVOG RAZVOJA' 

SARAJEVO, 4. decembar/prosinac – Prema istraživanju Transparency Internationala (TI), Bihać 
spada među najtransparentnije lokalne samouprave u Bosni i Hercegovini.  
Na skali indeksa transparentnosti u Bosni i Hercegovini nalazi se na 3. mjestu, u Federaciji BiH 
zauzima 1. mjesto. Rezultat je to istraživanja koje je proveo Transparency International (TI) BiH, u 
okviru projekta "MAGG - Monitoring i zagovaranje za dobro upravljanje u BiH općinama", uz 
podršku Ambasade Kraljevine Holandije u BiH, a koje je predstavljeno jučer u Sarajevu.  
Najbolje rangirana prema ovom istraživanju je Banjaluka sa skorom - 76, iza koje slijede Bijeljina 
(74), Bihać (70), Ilidža (70), Zavidovići (69), Maglaj (69), Teslić (69), Bratunac (69) i druge., 
Petnaest najlošije rangiranih općina su Kiseljak (indeks sedam), a slijede Jajce (12), Dobretić (16), 
Kupres RS (21), Istočni Mostar (23), Neum (38), Bosansko Grahovo (39), Teočak (40), Oštra Luka 
(42) i druge. Istraživanje pokazuje da je u nekim segmentima Brčko Distrikt bolji nego oba 
entiteta. Analizirano je pet segmenata, a to su: rad lokalnog vijeća, rad lokalne administracije i 
načelnika, saradnja općina i institucija civilnog društva, saradnja općina i lokalnih institucija, 
preduzeća, organizacija i mjesnih zajednica, te postojanje antikorupcionih mehanizama.  
Prilikom istraživanja, obrađeni su podaci 140 jedinica lokalne samouprave, s tim da u slučaju 
Drvara i Istočnog Sarajeva nije bilo dostupnih podataka.  
Kako je istaknuto prilikom prezentacije, najbolji rezultat ostvaren je u segmentu rada vijeća, a 
najlošiji u saradnji JLS sa institucijama, preduzećima, mjesnim zajednicama i organizacijama, kao i 
postojanje antikorupcionih mehanizama. 
Kada je riječ o postojanju internet stranica, 93 posto općina ih ima, dok sedam posto općina 
nema internet stranicu. 
Zaključeno je da što je grad veći, to su jedinice lokalne samouprave transparentnije. 
Prilikom istraživanja, utvrđeno je da u BiH u JLS ne postoje tijela koja se bave pitanjem korupcije.  
"Istraživanje je pokazalo da na lokalnom nivou vlasti u BiH postoje brojni problemi koji se tiču 
transparentnosti. Ovaj nivo vlasti bi trebao biti primarni u vezi pružanja usluga građanima i 
stvaranju povoljnijeg ambijenta za život. Istraživanje indeksa transparentnosti jedna je od glavnih 
aktivnosti u okviru projekta i postaviće osnovu za dalje aktivnosti koje će se odnositi na 
unapređenje transparentnosti onih općina koje pokažu slabe rezultate na rang listi 
transparentnosti i otvorenosti općina", kazao je izvršni direktor TI BiH Srđan Blagovčanin. 
Danas je također predstavljena namjenski razvijena aplikacija koja omogućava rangiranje 
općina na skali indeksa transparentnosti i njihovu međusobnu komparaciju, kao i interaktivna 
mapa općina sa osnovnim podacima ostvarenim na indeksnoj skali. 

Konferencija ‘Lokalna i region-
alna samouprava u procesu ener-

getski održivog razvoja’  

Ovaj međunarodni skup 
organizirali su Grad 
Sarajevo i Njemačko 

društvo za međunarodnu 
saradnju Otvoreni 
regionalni fond za 

jugoistočnu Evropu – 
energetska efikasnost 

(GIZ) u okviru trodnevne 
manifestacije "Dani 

energetske efikasnosti u 
Sarajevu 2012".  

Najbolje rangirana prema 
ovom istraživanju je 

Banjaluka sa skorom - 76, 
iza koje slijede Bijeljina 
(74), Bihać (70), Ilidža 

(70)... 

ODRŽANA KONFERENCIJA 'JAČANJE KONKURENTNOSTI OPĆINA U BIH' 
SARAJEVO, 29. novembar/studeni – U organizaciji projekta "Jačanje lokalne samouprave – 
SLS", koji realizira Njemačko društvo za tehničku pomoć i međunarodnu suradnju GIZ u ime 
njemačke vlade, u Sarajevu je 28. i 29. novembra/studenog 2012. godine održana konferencija 
"Jačanje konkurentnosti općina u Bosni i Hercegovini." 
Ova dvodnevna konferencija okupila je više institucionalnih partnera iz različitih sfera koji su imali 
priliku razmijeniti iskustva i znanja, te diskutirati na temu jačanja konkurentnosti općina u BiH. 
Učešće na konferenciji su uzeli predstavnici više od 40 općina iz BiH, Republike Hrvatske i Srbije, 
te brojni zvaničnici iz političkog i diplomatskog života u BiH, među kojima treba istaknuti 
sudjelovanje Veleposlanika i Specijalnog predstavnika Europske Unije u BiH Nj.E. Peter Sorensen-
a i Veleposlanice Savezne Republike Njemačke u BiH Nj.E. Ulrike Knotz. 
Na konferenciji su prezentirani i rezultati rada "Projekta lokalne samouprave" te predstavljen 
novi "Program lokalne samouprave i ekonomskog razvoja".  
Enver Išerić, u ime Federalnog ministarstva pravde izjavio je kako će Federalno ministarstvo 
pravde radit na izmjenama i dopunama Zakona o principima lokalne samouprave u Federaciji 
BiH, zajedno sa civilnim društvom i Savezom općina i gradova Federacije BiH. "To ćemo raditi s 
ciljem povećavanje uloge lokalnih zajednica u procesu donošenja odluka koje su važne za 
građane lokalnih zajednica. Većinu tih problema i zahtjeva koji građani upućuju državi upućuju 
ustvari lokalnim zajednicama i naša je obaveza da se ojačaju kapaciteti lokalih zajednica, kao i 
administracija da bi bila profesionalna i stručna da riješava probleme građana", kazao je Išerić. 
Značajnim jačanjem lokalnih zajednica, smatra, bili bi riješeni i mnogi politički problemi u BiH. 
Zato će Federalno ministarstvo pravde pružati značajnu podršku Njemačkom društvu za 
međunarodnu saradnju - GIZ-u i Savezu općina i gradova FBiH u realizaciji projekata lokalne 
zajednice u Federaciji BiH, što podrazumijeva saradnju sa lokalnim zajednicama u okviru 
nadležnosti tog ministarstva.  
Ministrica uprave i lokalne samouprave Republike Srpske Lejla Rešić ovim povodom je naglasila 
da postotak svih svojih prava građani najviše ostvaruju u lokalnoj zajednici, te da je, stoga, od 
izuzetnog značaja projekat "Jačanje lokalne samouprave u BiH". 
"Tako smo po prvi put povezali plansko budžetiranje u lokalnim zajednicama sa strateškim 
dokumentima, sa prostornim planiranjem i sa rodnim budžetiranjem. To su sve stvari koje su 
napokon povezane i veoma bitne našim lokalnim zajednicama", rekla je Rešić.  
Dodala je da se treba učiniti sve da lokalne zajednice shvate da su nosioci ekonomskog razvoja i 
da moraju na takav način djelovati u okruženju u kojem živimo.  
Vođa tima u projektu "Jačanje lokalne samouprave u BiH" Edgar Schröder istakao je da se sa 
ovim projektom, kao i konferencijom, želi postići poboljšanje upravljačkih sposobnosti općinskih 
uprava. GIZ će jačati upravljačku stručnost dosadašnjih i budućih partnera, te će im pomagati u 
privrednom razvoju i jačanju konkurentnosti.  
"Cilj je optimalno snadbijevanje stanovništva, te lokalnih i potencijalnih preduzeća komunalnim 
uslugama. Na taj način se BiH s jedne strane jača kao privredno područje, a s druge strane se 
trajno poboljšavaju uslovi za život stanovništva", kazao je Schröder. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Tokom ove sesije zaključeno je, takođe, da osnovni finansijski/pravni instrumenti na čijem bi 
uvođenju gradovi/općine trebali insistirati kod nadležnih državnih tijela, kako bi osigurali što 
efikasniju implementaciju SEAP-a, su: osiguranje garancija za povoljne kredite kod međunarodnih 
finansijskih institucija i komercijalnih banaka; uvođenje subvencija za realizaciju projekata putem 
fonda za energetsku efikasnost, odnosno fonda za zaštitu okoliša; redefinisanje fiskalne politike u 
cilju promocije realizacije projekata održive energije; uvođenje ESCO koncepta; definisanje 
kategorije "troškovi za energiju" u budžetskom planiranju; usklađivanje budžetskih perioda za 
pojedine stavke sa periodima povrata sredstava kod investicija u projekte energetske efikasnosti 
i obnovljivih izvora energije; stvaranje svih preduslova za provođenje koncepta "otplata kredita 
iz ostvarenih ušteda" i uspostavljanje mehanizama kontrole i monitoringa za implementaciju mjera.  
Kad je riječ o "Primjerima dobre prakse i uspješne priče", što je bila tema završne sesije, učesnici 
Konferencije su se složili da je kod kampanja podizanja svijesti vrlo važno imati za ciljnu grupu 
djecu i mlade, pristupiti im kroz obrazovni sistem na jedan kreativan i zanimljiv način (praktičan 
pristup učenju na eksperimentima uz pomoć nastavnika prirodnih predmeta), a u partnerstvu sa 
relevantnim ministarstvima u zemlji. 

Konferencija "Jačanje konku-
rentnosti općina u BiH"  



 

ZENICA, 29. novembar/studeni – Predstavnik delegacije Evropske unije u BiH Martin Šider i 
načelnik Općine Zenica Husejin Smajlović otvorili su danas u Poslovnoj zoni Zenica 1 laboratoriju 
za ispitivanje kvaliteta namještaja i drveta "Lind".  
Laboratorija se nalazi u okviru "Tehno parka", a riječ je o investiciji vrijednoj million KM, koja je 
realizovana u okviru projekta "Mentor", kojeg finansira Evropska unija u partnerstvu sa Općinom 
Zenica, odnosno Regionalnom razvojnom agencijom REZ i Agencijom za ekonomski razvoj "ZEDA" 
iz Zenice.  
Općina Zenica je za realizaciju projekta, čiji je cilj poboljšanje konkurentnosti bh. proizvođača iz 
drvoprerađivačkog sektora na domaćem i stranom tržištu kroz dodatnu vrijednost proizvoda 
certificiranjem i uvođenjem moderne tehnologije, osigurala zemljište i poslovni prostor, čime je 
vrijednost projekta dostigla dva miliona KM.  
Svečanost povodom otvarenja laboratorije upriličena je u okviru dvodnevne konferencije pod 
nazivom "Drvoprerađivačka industrija i proizvodnja namještaja u BiH - Stanje i potrebe". 

OKONČAN PROJEKAT UREĐENJA DESNE OBALE PLIVSKIH JEZERA 

SARAJEVO, 23. novembar/studeni – Francuska ambasada u BiH organizovala je juče u 
Vanjskotrgovinskoj komori BiH Deveti okrugli sto o decentralizovanoj saradnji pod nazivom: "Koje 
infrastrukture mogu doprinijeti lokalnom ekonomskom razvoju? Razmjena iskustava između 
Francuske i Bosne i Hercegovine".  
Savez općina i gradova Federacije BiH i Savez opština i gradova Republike Srpske su aktivno 
doprinijeli organizaciji ovog događaja, saopćeno je iz Francuske ambasade u BiH.  
Učešće u radu okruglog stola uzeli su predstavnici četrdeset općina, načelnici ili njihovi zamjenici 
iz Banja Luke, Trebinja, Livna, Goražda i drugih općina. Francuski učesnici Francoise Bouvier, 
načelnica Offemonta i Jean-Francois Devemy, okružni načelnik i stručnjak za lokalne zajednice i 
korištenje fondova EU, iznijeli su konkretne primjere iz svog bogatog iskustva.  
Izlaganja bosanskohercegovačkih učesnika su se, između ostalog, odnosila na međuopćinsku 
saradnju između Teslića, Tešnja i Žepča, kao i na otvaranje javne deponije za općine Bijeljina, 
Ugljevik, Lopare, Teočak i Čelić.  
Određeni su i zadaci za 2013. godinu u cilju nastavka saradnje, dodaje se u saopštenju. 

OTVORENA LABORATORIJA ZA ISPITIVANJE KVALITETE NAMJEŠTAJA I DRVETA 

FRANCUSKA AMBASADA U BIH ORGANIZOVALA DEVETI OKRUGLI STO O 
DECENTRALIZOVANOJ SARADNJI 

JAJCE, 29. novembar/studeni – Zvanično okončanje projekta uređenja desne obale Plivskih 
jezera pod motom „Jajce je slobodan grad“ koji su zajednički implementirali Općina Jajce i 
Handicap International upriličeno je danas na platou Velikog Plivskog jezera. Riječ je o uređenju i 
opremanju vidikovca i kupališta što je podrazumjevalo postavljanje info panoa na Velikom i 
Malom Plivskom jezeru, rasvjete jednog dijela ovog lokaliteta, te mobilijara, odnosno klupa i 
prostora za okupljanje. 
Aktivnosti uređenja desne obale Plivskih jezera implementirane su u okviru projekta “Protuminska 
akcija, zagovaranje i promocija pomažu razvoju turstičkih potencijala u Bosni i Hercegovini” koji 
je sufinansiran sredstvima Handicap International-a, Kneževine Monako i Općine Jajce. Osnovni 
cilj projekta je podržati razvoj turističkih potencijala kroz smanjenje rizika od mine i njegovog 
uticaja na socio-ekonomski razvoj, a Plivska jezera su prioritet razvojne strategije Općine Jajce i 
turističkog akcionog plana. Kroz ovaj projekat na području Općine Jajce, na tri lokacije, 
deminirano je skoro 70.000 m2 površine, dok je u razvoj turizma uloženo preko 30.000 KM. 
Projekat je imao za cilj smanjiti uticaj mina kroz upravljanje rizikom od mina, aktivnostima 
upozoravanja na mine, deminiranjem i podsticajem društveno-ekonomskog razvoja u općini Jajce 
koja ima  izuzetan potencijal za razvoj turizma. 
„Upravo je minski uticaj misija Handicap International-a u Bosni i Hercegovini i od 1994. godine 
mi ga nastojimo umanjiti, a u pojedinim slučajevima u potpunosti otkloniti. Jajce ima velike 
turističke potencijale i kroz ovaj projekat mi smo ih pokušali približiti svim posjetiocima, ali i 
građanima grada Jajca“,  istakla je Almedina Musić, Šef misije Handicap International za 
jugoistočnu Evropu i naglasila zadovoljstvo onim šro je u okviru projekta dobilo Jajce. 
„Urađeno kroz ovaj projekat promovira turističku ponudu, prirodne resurse i historijsku baštinu 
grada Jajca i sastavni je dio turističkih potencijala Jajca“, istakao je Načelnik Općine Jajce Edin 
Hozan i uputio riječi zahvalnosti Handicap-u na tome što je prepoznao potrebe grada Jajca. 
„Kroz razvoj turističkih potencijala mi povećavamo i potrebu za uključivanje stanovništva u 
razvojne tokove“, naglasio je Načelnik Hozan. 
Jajce je ovom fazom projekta dobilo info panoe na Velikom i Malom Plivskom jezeru, rasvjetu 
jednog dijela ovog lokaliteta, te mobilijar, odnosno klupe i prostor za okupljanje. 

Uređena desna obala Plivskih 
jezera  

Sa Okruglog stola o decentral-
izovanoj saradnji 



 

 

U okviru programa Local Administration Facility (LAF) organizuje se studijska posjeta Briselu pod 
nazivom ’’Energetska politika Evropske Unije na lokalnom nivou’’ (LAF Study Tour on EU Energy 
policy at local level) koja će trajati 4–6. februara/veljače 2013. godine. Cilj studijskog putovanja 
je pružiti priliku lokalnim i regionalnim predstavnicima za upoznavanje sa energetskom politikom 
EU na lokalnom nivou. Također, imat će priliku da razmjene svoja iskustva sa kolegama iz zemalja 
EU. 
Studijsko putovanje je otvoreno za učesnike iz Zapadnog Balkana (Albanija, Bosna i Hercegovina, 
Hrvatska, Kosovo, Makedonija, Crna Gora i Srbija). Maksimalno po šest učesnika može biti 
izabrano iz svake od zemalja Zapadnog Balkana. 
Aplikacija treba da sadrži popunjen prijavni formular, pismo interesa i CV. Zainteresovani 
kandidati treba da pošalju CV i pismo motivacije (sa detaljima njihovog obrazovanja i 
profesionalnog iskustva i na koji način će dalje da prenose informacije sa ovog studijskog 
putovanja). Prvi pregled pristiglih aplikacija obaviće EU Delegacija u BiH. Aplikacije treba da se 
šalju na adresu: DELEGATION-BIH-TAIEX@eeas.europa.eu 
Izbor kandidata vršiće Generalni direktorat za proširenje zajedno sa program menadžerima 
Delegacije Evropske Unije u BiH. 
Jezik studijskog putovanja je engleski pa je stoga aktivno znanje engleskog jezika preduslov za 
učešće. Učesnici će biti direktno kontaktirani od strane kancelarije Generalnog direktorata za 
proširenje, pa stoga je bitno da kandidati navedu direktan broj telefona u prijavnom formularu. 
Znanje egleskog jezika je važno zbog praktičnih vježbi gdje će biti traženo učešće svih polaznika. 
Studijska posjeta organizuje se za učesnike koji nisu do sada bili dio LAF događaja ove vrste. 
Krajnji rok za podnošenje prijava je 7. januar/siječanj 2013. godine. 
Prijavni obrazac, dnevni red i vodič za učesnike možete preuzeti na web stranici Saveza općina i 
gradova FBiH u meniju vijesti (http://www.sogfbih.ba/index.php?lang=ba&sel=1&view=519,3). 
U slučaju da imate bilo kakvih pitanja u vezi sa aplikacijom, molim Vas kontaktirajte gđu. Esmiru 
Kešan na: esmira.KESAN@eeas.europa.eu 

Musala 5/1 
71 000 Sarajevo 

Phone: ++387 33 216 502, 209 024, 209 120 
Fax: ++387 33 552 810, 552 811 
E-mail: dino@sogfbih.ba 

Savez općina i gradova Federacije  
Bosne i Hercegovine 

Savez / Zajedno za uređenu i razvijenu lokalnu samoupravu 

POSJETITE NAS NA WEB-U  

WWW.SOGFBIH.BA 

Poštovani čitaoci, 

putem ovog biltena pružamo Vam mogućnost da se informišete 
o aktivnostima Saveza, o bitnim dešavanjima u općinama i 
gradovima, aktivnostima naših partnera, institucija vlasti, kao i 
o razmjeni najboljih iskustava i praksi. 

Na ovaj način Vam, također pružamo informacije o održanim 
konferencijama, seminarima, radionicama, okruglim stolovima, 
javnim raspravama, o održanim sjednicama organa i tijela 
Saveza. 

Ukoliko želite da se prijavite za primanje ovog biltena možete to 
učiniti tako što ćete poslati e-mail na: dino@sogfbih.ba 

Molimo vas da informacije o našem biltenu proslijedite svim u 
vašoj i susjednim općinama i drugim zainteresiranim. 

Ukoliko želite da objavite neke od vaših novosti, iskoristite  
bilten Saveza, koji je brz i efikasan način komuniciranja. 

Sa zadovoljstvom očekujemo vaše komentare, sugestije i 
primjedbe. 

Nađite nas na facebook-u 

LAF STUDY TOUR ON EU ENERGY POLICY AT LOCAL LEVEL 


